(سنغــــــافوره)
الله يـصـبـركـم يــاهــل سـنـغـافـوره

يالـلـي تـركـتـوا ديـاركــم للمـهـمـات
أخــذت فـيـهـا بـعــض الأيـــام دوره

وابختصـر ماشفـت فـي عـدة أبـيـات
الـجـو مــو بـــارد ولابـــه حـــروره

مـره يـزيـن الـجـو وامـطـار حــزات
جمهـوريـة بـهـا مـجـالـس وشـــوره

والـلــي يحـركـهـا نـظــام انتـخـابـات
يرأسها شخـص وينتهـي لعـب دوره

ماهـي مثـل شغـل العـرب بانقـلابـات
شـفـت البـلـد هــذا غـريـب بـطـوره

كـل عـرق ماخـذ لـه ديانـه وهرجات
الصيـنـي مـربـع وطاغـي حـضــوره

والهنـدي والمـالاي راعـي معاشـات
شـعــبٍ خـلـيـطٍ ومتـقـطـع جــــذوره

مـثـل العـمـار الـلـي بلـيـا أسـاســات
لوجالـه شويـت هـوى طــاح ســوره

الأرضـا تنـهـش داخـلـه بالسـهـالات
يـبـي يتـغـرب مـيـر ضـيـع بـحــوره

لا هو نحسب للشـرق ولا للخواجـات
إذا صحـى بالصبـح يلـحـس فـطـوره

ينـزل جـحـوره ولا يطـلـع عـمـارات
تـرى الجحـور اللـي اعنيهـا جحـوره

(أم آر تـي) اللـي تمـشـي القـطـارات
اللـي يـقـص الـكـرت تسـلـك أمــوره

وتـرى يضيـع إن ماتبـع هالعـلامـات
واللـي يبـي التكسـي يـوقـف بــدوره

يركـب إذا جـاه الـسـرى بالسـلامـات
واعجبنـي الـشـارع وحــزة عـبـوره

الـشـعـب كـلــه يـلـتـزم بـالاشــارات
واللـي يبـي المرفـق وجاتـه حــروره
يفطـن لجيـبـه يلـزمـه دفــع سنـتـات
العلـك والفصفـص تراهـا محـضـوره
والـلـي جدعـهـا يدفعـونـه غـرامــات
شـفـهـا نـظـيـفـه لاورق لاقــشــوره

تـلـمـع شـوارعـهـا وفـيـهـا نـبـاتـات
والـلـي يـبـط الكـبـد ريــح الـزفــوره

مـن أي شـارع جيتهـا ريحهـا جــات
وأشيـاء تسبـح وسـط ذيـك القـدوره

الـلـي اكلـهـا يالـربـع كـيـف مـامــات
بالصـبـح ولا لا طـفـى اللـيـل نــوره

ماشفـت فـي دربــي فقـيـرٍ وشـحـات
ونــادر بهالـديـره تـشـوف الـبـزوره

كنت احسب اني جيت وقت اختبارات
مـدري البـنـادق طلقـهـا مــا تـثـوره

ماهـي مثلنـا تـصـوب لعـشـر مــرات
لنـاثـي أكـثـر مــن اعــداد الـذكــوره

الشـي واضــح مــا يبيـلـه حسـابـات
عديـتـهـم كـــذا بـنـظــره وصــــوره

واحــد ذكــر يقابـلـه تـســع سـتــات
نسوانـهـم دايــم تـجـيـك مـخـصـوره

تمشي كثير وتشتغـل عشـر ساعـات
تشـبـه حواقـيـل السـمـك بالـبـحـوره

الجـسـم مـسـلـوبٍ ولابـــه زيـــادات
لو خيروني بين (شـن شـن) ونـوره

قلبـي علـى اللـي يلبـسـون العبـايـات
الـلـي محاسـنـهـن علـيـهـا سـتــوره

مــا قلبـوهـا قبـلـي أهــل الـدعـايـات
ولــو خيـرونـي أسـكـن بسنـغـافـوره

أفضّـل أسـكـن فــي حــدود القـريـات
الـكــون كـلــه لـــو نـلــف ونـــدوره

مــن أولــه لـتــلاه لـيــن الـولايــات
يامملكـتـنـا فــــي دفــــاك مـخـبــوره

مـا راح نلقـى مثـلـك الـيـوم بـالـذات

